
Na osnovu Clana 22 Statuta Brcko distrikta BiH — preciSc¢eni tekst (Sluzbeni glasnik

Brcko distrikta BiH, broj 2/10), Skupstina Bréko distrikta BiH, na 66. redovnoj sjednici
odrzanoj 29. jula 2020. godine, usvaja

ZAKON
O MIRNOM OKUPLJANJU

DIO PRVI - OPCE ODREDBE

Clan 1
(Predmet)

Ovim zakonom omogucava se, podrzava i §titi sloboda mirnog okupljanja (u daljnjem tekstu: mirno
okupljanje) na podru¢ju Brcko distrikta Bosne i Hercegovine (u daljnjem tekstu: Distrikt) pod
uslovima propisanim ovim zakonom.

Clan 2
(Definicije)

Pojedini izrazi upotrijebljeni u ovom zakonu imaju sljede¢e znacenje:

a)

b)
c)
d)
e)
f)

g)

,mirno okupljanje* je namjerno 1 privremeno okupljanje lica na javnom mjestu na podrucju
Distrikta radi izrazavanja zajednickog miSljenja i prenoSenja zajednickih poruka i stavova pod
uslovima propisanim ovim zakonom;

,javno mjesto” je prostor koji je u vidnom i sluSnom kontaktu s ciljanim predmetom
okupljanja;

,mirno okupljanje u pokretu® je okupljanje na podrucju Distrikta koje se odvija kretanjem
ucesnika u odredenom prostoru i kretanjem i zaustavljanjem ucesnika na odredenim mjestima
izmedu mjesta polaska i mjesta zavrSetka kretanja;

,organizovano mirno okupljanje* je okupljanje koje se organizuje u skladu s ovim zakonom;
,spontano mirno okupljanje* je okupljanje lica na podrucju Distrikta kao neposredan odgovor
na odredeni dogadaj u drustvu,

,haroCito opravdani razlozi“ jesu razlozi koje organizator mirnog okupljanja ne moze
predvidjeti u vrijeme organizovanja okupljanja;

,posmatrac® je fizicko lice, predstavnik organizacije civilnog druStva ili medunarodne
organizacije, branitelj ljudskih prava, predstavnik Institucije ombudsmana za zastitu ljudskih
prava u Bosni i Hercegovini kao i svako lice koje posmatra i izvjeStava o mirnom okupljanju, a
koje se ne smatra u¢esnikom mirnog okupljanja.

Clan 3
(Supsidijarna primjena zakona)

U pitanjima koja nisu uredena ovim zakonom supsidijarno se primjenjuje Zakon o upravnom postupku
Brcko distrikta Bosne 1 Hercegovine.

DIO DRUGI - MIRNO OKUPLJANJE

POGLAVLJE 1. OPCE ODREDBE



Clan 4
(Nacelo nediskriminacije)
Ovaj zakon primjenjuje se na sva lica u skladu sa Zakonom o zabrani diskriminacije.

Clan 5
(Nacelo proporcionalnosti)
Kada Policija Brcko distrikta Bosne 1 Hercegovine (u daljnjem tekstu: Policija) vodi postupak i rjeSava
u skladu s ovim zakonom, duzna je preduzimati mjere koje ne prelaze granice onoga Sto je
odgovarajuce, potrebno i nuzno za postizanje cilja u svakom konkretnom slucaju.

Clan 6
(Vrste mirnog okupljanja)
(1) Mirno okupljanje moze biti organizovano ili spontano.

(2) Mirno okupljanje iz stava 1 ovog ¢lana mozZe biti 1 u pokretu.

Clan 7
(Ogranic¢enje mirnog okupljanja)
(1) Mirno okupljanje moze se ograniciti u izuzetnim slucajevima propisanim ovim zakonom.
(2) Mirno okupljanje moZze se ograniciti radi:
a) interesa javne sigurnosti ili javnog reda i mira;
b) sprecavanja izvrSenja krivi¢nih djela;
c) zaStite zdravlja, morala ili zaStite prava 1 sloboda drugih lica koje se zasniva na principima
proporcionalnosti.
(3) Postojanje razloga za ograni¢avanje mirnog okupljanja iz stava 2 ovog ¢lana utvrduje se za svaki
konkretan slucaj.

Clan 8
(Ogranicenje slobode izrazavanja)
Sloboda izrazavanja na mirnom okupljanju ogranicena je zabranom:
a) govora mrznje;
b) pozivanja i podsticanja na rat i nasilje;
c) pozivanja na vjersku, rasnu, nacionalnu, etnicku ili drugu mrznju ili diskriminaciju.

Clan 9
(Mjesto mirnog okupljanja)
Mjesto mirnog okupljanja moze biti svako mjesto na kojem okupljanje ne dovodi do ugrozavanja
prava drugih lica, javnog morala, sigurnosti i zdravlja ljudi i sigurnosti imovine.

Clan 10
(Ogranicenje mjesta mirnog okupljanja)
OdrZavanje mirnog okupljanja moZze se ograniciti na sljede¢im mjestima:
a) u blizini bolnice ako ometa pristup vozilima hitne pomoc¢i i remeti mir bolesnicima;
b) u blizini predskolskih ustanova, osnovnih i srednjih Skola dok u njima borave djeca i ucenici;
¢) u blizini spomenika kulture ako bi to moglo prouzrokovati njihovo unistenje ili oStecenje;
d) na magistralnim, regionalnim i lokalnim putevima i saobrac¢ajnicama na kojima se odvija Sinski
saobrac¢aj na nacin kojim se ugrozava nesmetano odvijanje saobracaja;
e) u blizini grani¢nih prijelaza na nac¢in kojim se ugrozava nesmetano kretanje lica i vozila preko
granice.

POGLAVLJE II. OBAVJESTAVANJE O ODRZAVANJU MIRNOG OKUPLJANJA

Clan 11
(Obavjestenje o odrZzavanju mirnog okupljanja)
(1) Organizator mirnog okupljanja dostavlja Policiji obavjeStenje o odrzavanju mirnog okupljanja (u
daljnjem tekstu: obavjestenje) najkasnije pet dana prije odrZzavanja mirnog okupljanja.



(2) Obavjestenje sadrzi:

a) povod i cilj mirnog okupljanja;

b) podatke o mjestu, datumu i vremenu odrzavanja i trajanja mirnog okupljanja;

c) procjenu broja u¢esnika mirnog okupljanja;

d) li¢ne podatke organizatora mirnog okupljanja, koje ¢ine ime i prezime, kontakt-telefon ili
naziv 1 sjediSte organizatora mirnog okupljanja, 1 licne podatke odgovornog lica organizatora
mirnog okupljanja ako je organizator mirnog okupljanja pravno lice, koje ¢ine ime i prezime i
kontakt-telefon odgovornog lica organizatora mirnog okupljanja;

e) spisak redara s njihovim liénim podacima pod uslovom da su u skladu s procjenom broja
ucesnika mirnog okupljanja neophodni na mirnom okupljanju;

f) putanju kretanja i na¢in kretanja ucesnika u sluc¢aju mirnog okupljanja u pokretu.

(3) Izuzetno od stava 1 ovog Clana obavjeStenje se dostavlja najkasnije 48 sati prije odrzavanja mirnog
okupljanja kada organizator mirnog okupljanja iz narocito opravdanih razloga obavjestenje nije mogao
dostaviti u roku iz stava 1 ovog Clana.

Clan 12
(Mirna okupljanja o kojima se ne obavjeStava Policija)
(1) Policiji se ne dostavlja obavjestenje o mirnom okupljanju:

a) radi odrzavanja spontanog mirnog okupljanja;

b) radi odrzavanja sastanaka, tribina, okruglih stolova ili okupljanja registrovanih politickih
stranaka, sindikalnih i drugih organizacija ili udruZenja koji se odrzavaju u zatvorenom
prostoru;

c) kojem je svrha ostvarivanje privrednih, vjerskih, kulturnih, tradicionalnih, humanitarnih,
sportskih, zabavnih i drugih interesa, a koje nema za cilj ostvarivanje prihoda i ako se odrzava
u zatvorenom prostoru.

(2) Izuzetno od stava 1 tacki b) i ¢) ovog Clana organizator mirnog okupljanja obavjestava Policiju o
odrzavanju mirnog okupljanja kada smatra da je s obzirom na broj u€esnika ili prirodu okupljanja
potrebno preduzeti dodatne sigurnosne mjere za osiguranje mirnog okupljanja.

Clan 13
(Nacin dostavljanja obavjeStenja o mirnom okupljanju)
(1) Obavjestenje o mirnom okupljanju dostavlja se licno, preporu¢enom posiljkom, faksom ili putem
elektronske poste.

(2) Izuzetno od stava 1 ovog ¢lana Policija moze i telefonski poziv smatrati kao obavjestenje o
mirnom okupljanju u sluc¢aju kada organizator mirnog okupljanja iz naro€ito opravdanih razloga:

a) nije bio u moguénosti dostaviti pisano obavjestenje ili

b) kada je od znacaja da se mirno okupljanje odrzi u odredenom vremenskom periodu.

(3) U slucaju iz stava 2 ovog €lana policijski sluzbenik sa¢injava sluzbenu zabiljesku koja sadrzi sve
podatke iz ¢lana 11 stava 2 ovog zakona i dostavlja je nadleznoj organizacionoj jedinici Policije.

Clan 14
(Nepotpuno obavjeStenje)
(1) U slucaju dostavljanja nepotpunog obavjestenja o mirnom okupljanju Policija bez odlaganja, a
najkasnije u roku od 24 sata od zaprimanja obavjeStava organizatora mirnog okupljanja o potrebi
otklanjanja formalnih nedostataka i obavezi safinjavanja obavjestenja u skladu s ¢lanom 11 stavom 2
ovog zakona.

(2) Ako organizator mirnog okupljanja ne dopuni obavjestenje u roku od 24 sata od obavjestavanja iz
stava 1 ovog Clana, Policija od organizatora mirnog okupljanja osigurava podatke, a sve s ciljem
preduzimanja potrebnih mjera za osiguranje provodenja mirnog okupljanja.



Clan 15
(Zabrana odrzavanja mirnog okupljanja)
(1) Policija rjeSenjem zabranjuje odrzavanje mirnog okupljanja:

a) ako je mirno okupljanje usmjereno na nasilno ugrozavanje ustavnog poretka;

b) ako je mirno okupljanje usmjereno na vrSenje krivicnih djela ili podsticanje na vrSenje
krivi¢nih djela;

c) ako su ciljevi mirnog okupljanja usmjereni na pozivanje i podsticanje na oruzani sukob ili
upotrebu nasilja, na krSenje zagarantovanih prava i sloboda Covjeka, na nacionalnu, rasnu,
vjersku ili drugu mrznju;

d) ako postoji stvarna i neposredna opasnost da bi odrzavanjem mirnog okupljanja bili ugrozeni
sigurnost 1 zdravlje ljudi 1 imovina ili bi doSlo do stvarne opasnosti od nasilja ili naruSavanja
javnog reda 1 mira u ve¢em obimu.

(2) O zabrani iz stava 1 ovog Clana Policija odlucuje u svakom konkretnom sluc¢aju na osnovu principa
proporcionalnosti.

(3) Rjesenje iz stava 1 ovog €lana donosi se i dostavlja najkasnije 48 sati prije odrzavanja mirnog
okupljanja.

Clan 16

(Zalba)
(1) Protiv rjeSenja iz Clana 15 ovog zakona organizator mirnog okupljanja moze izjaviti zalbu
najkasnije 24 sata prije odrzavanja mirnog okupljanja.

(2) Zalba se podnosi Apelacionoj komisiji Bréko distrikta Bosne i Hercegovine (u daljnjem tekstu:
Apelaciona komisija) posredstvom Policije.

(3) Zalba ne odlaze izvrienje rjesenja.

(4) Rjesenje po zalbi donosi se 1 dostavlja organizatoru mirnog okupljanja najkasnije u roku od 24
sata od prijema zalbe.

(5) Organizator mirnog okupljanja duzan je odmah po prijemu rjeSenja kojim se zabranjuje mirno
okupljanje obavijestiti javnost o tome i po mogucnosti ukloniti istaknuta obavjeStenja o sazivanju
mirnog okupljanja.

(6) Protiv rjesenja iz stava 4 ovog Clana moze se pokrenuti upravni spor pred Osnovnim sudom Brcko
distrikta Bosne i Hercegovine.

Clan 17
(Odobrenje za odrzavanje mirnog okupljanja na putu)
(1) Ako se mirno okupljanje odrzava na putu, Policija izdaje odobrenje u skladu sa Zakonom o
osnovama sigurnosti saobracaja na putevima u Bosni 1 Hercegovini (u daljnjem tekstu: ZOSSBiH).

(2) Ako se zbog odrzavanja mirnog okupljanja na putu zabranjuje odvijanje saobracaja, Policija izdaje
odobrenje uz prethodnu saglasnost Odjeljenja za javne poslove Vlade Brcko distrikta Bosne i
Hercegovine u skladu sa ZOSSBiH.

POGLAVLJE I11. OBAVEZE
Clan 18
(Obaveze organizatora mirnog okupljanja)
(1) Organizator mirnog okupljanja je fizicko ili pravno lice koje poziva na mirno okupljanje,
obavjestava Policiju, priprema i organizuje mirno okupljanje.

(2) Organizator mirnog okupljanja duzan je:



a) voditi i nadzirati mirno okupljanje;

b) po potrebi angazovati redarsku sluzbu;

c) organizovati i usmjeravati rad redara propisan ¢lanom 20 ovog zakona;

d) saradivati s predstavnicima Policije u vezi s planiranjem mjera za odrzavanje reda i mira tokom
mirnog okupljanja;

e) omoguciti nesmetan prolazak vozilima hitne medicinske pomo¢i, Policije 1 vatrogasnim
vozilima kao 1 vozilima drugih sluzbi potrebnim za odrzavanje reda i mira na mirnom
okupljanju;

f) preduzimati potrebne mjere da bi se osigurao red na mirnom okupljanju i upozoravati ucesnike
0 obavezi poStovanja zakona;

g) usaradnji s Policijom prekinuti mirno okupljanje ako nastupi neposredna opasnost za sigurnost
ljudi ili imovine.

Clan 19
(Obaveze voditelja mirnog okupljanja)

(1) Organizator mirnog okupljanja moze zbog slozenosti organizacije mirnog okupljanja, ocekivanog
broja ucesnika ili drugih razloga imenovati voditelja mirnog okupljanja (u daljnjem tekstu:
voditelj).

(2) Voditelj je fizicko lice odredeno od organizatora mirnog okupljanja koje nadzire mirno
okupljanje, usmjerava rad redara 1 pomaze u organizaciji mirnog okupljanja i komunikaciji s
predstavnicima Policije.

(3) Voditelj postupa u skladu s ¢lanom 18 stavom 2 ovog zakona.

Clan 20
(Obaveze redara)
(1) Redar je fizicko lice odredeno od organizatora mirnog okupljanja koje pomaZe u nesmetanom
odvijanju mirnog okupljanja, pruZanju informacija i uputstava uc¢esnicima mirnog okupljanja i tokom
odrzavanja okupljanja je u neposrednom kontaktu s predstavnicima Policije.

(2) Redar je duzan:
a) usmjeravati kretanje ucesnika mirnog okupljanja;
b) pruzati neophodne informacije ucesnicima;
c) ostvarivati i odrzavati kontakt i saradnju s predstavnicima Policije o svim pitanjima od interesa
za nesmetano odrzavanje mirnog okupljanja i sigurnosti ucesnika;
d) po potrebi prenositi naredenja policijskih sluzbenika u¢esnicima mirnog okupljanja.

(3) Redar za vrijeme izvrSavanja obaveza iz stava 2 ovog ¢lana obavezno nosi prsluk fluorescentne
boje ili istaknutu vidljivu oznaku s natpisom ,,redar®.

Clan 21
(Obaveze ucesnika mirnog okupljanja)
(1) Ucesnici mirnog okupljanja su organizator mirnog okupljanja, voditelj, redar 1 lica koja prisustvuju
mirnom okupljanju.

(2) Ucesnici mirnog okupljanja ne smiju nositi uniforme, oznake ili druga obiljezja kojima se poziva
ili podstiCe na oruzani sukob ili nasilje, krSenje ljudskih prava i sloboda 1 posebnih manjinskih prava i
sloboda drugih lica, nacionalnu, rasnu, rodnu, vjersku ili drugu diskriminaciju, mrznju i netrpeljivost.

(3) Lica koja prisustvuju mirnom okupljanju duzna su postupiti po uputstvima organizatora mirnog
okupljanja, voditelja i redara ako su se stekli uslovi za prekid mirnog okupljanja.

Clan 22
(Poslovi Policije)



Poslove zastite sigurnosti lica i imovine, zastite ljudskih prava i sloboda i posebnih manjinskih prava i
sloboda drugih lica, zastite zdravlja i druge poslove koji se odnose na osiguravanje mirnog okupljanja
vr$i Policija u saradnji s nadleznim organima javne uprave.

POGLAVLJE IV. PREKIDANJE MIRNOG OKUPLJANJA

Clan 23
(Sprecavanje i prekid mirnog okupljanja)
Policija spre¢ava odnosno prekida mirno okupljanje kada je:
a) rjeSenjem zabranjeno odrzavanje mirnog okupljanja;
b) nastupio osnov iz ¢lana 15 stava 1 ovog zakona.

Clan 24
(Mjere za prekid mirnog okupljanja)
(1) Naredbu o sprecavanju i prekidu mirnog okupljanja iz ¢lana 23 ovog zakona Policija izdaje
organizatoru mirnog okupljanja i voditelju.

(2) Organizator mirnog okupljanja i voditelj duzni su ucesnicima mirnog okupljanja saopciti da je
mirno okupljanje prekinuto i zatraziti da se ucesnici mirno razidu.

(3) Ako organizator mirnog okupljanja, voditelj ili u¢esnici mirnog okupljanja ne postupe u skladu s
naredbom iz stava 1 ovog ¢lana, policijski sluzbenici duzni su preduzeti nuzne mjere za provodenje
naredbe iz stava 1 ovog Clana.

Clan 25
(Zabrana noSenja oruZja, opasnih predmeta i alkoholnih pi¢a)
Ucesnicima mirnog okupljanja, posmatracima, predstavnicima medija i licima koja se kre¢u prema
mjestu odrzavanja mirnog okupljanja zabranjeno je noSenje oruzja, opasnih predmeta pogodnih za
nanoSenje povreda i alkoholnih pica.

Clan 26
(IzvjeStavanje)
(1) Policija jednom godiSnje izvjeStava Skupstinu Brcko distrikta Bosne 1 Hercegovine o provodenju
ovog zakona.

(2) Izvjestaj iz stava 1 ovog Clana sadrzi podatke o broju:
a) zaprimljenih obavjestenja o mirnom okupljanju;
b) odrzanih mirnih okupljanja;
c) zabranjenih mirnih okupljanja i razlozima zabrane mirnog okupljanja;
d) izreCenih prekrSaja u skladu s ovim zakonom.

POGLAVLJE V. POSMATRACI I PREDSTAVNICI MEDIJA

Clan 27
(Posmatra¢ na mirnom okupljanju)
(1) Posmatra¢ moze obavijestiti Policiju 1 organizatora mirnog okupljanja o svom prisustvu prije
odrzavanja mirnog okupljanja.

(2) Posmatracu je dozvoljeno pracenje mirnog okupljanja i nakon prekida istog bez obzira na to pod
kojim okolnostima je prekinuto odnosno sprijeceno.



(3) Izuzetno od stava 2 ovog ¢lana posmatracu se zabranjuje daljnje pracenje okupljanja u slucaju
kada bi njegovo prisustvo moglo ugroziti njegovu sigurnost ili neopravdano ometati policijske
sluzbenike u vrsenju svojih ovlasStenja.

(4) Posmatrac je duzan nositi obiljezja koja nedvosmisleno ukazuju da je posmatrac.

(5) Organizator mirnog okupljanja i Policija ne smiju ograniavati aktivnost posmatraca tokom
mirnog okupljanja.

Clan 28
(Predstavnik medija na mirnom okupljanju)
(1) Od predstavnika medija ne smije se zahtijevati da bude formalno akreditovan kako bi pratio mirno
okupljanje i izvjeStavao o mirnom okupljanju.

(2) Predstavniku medija dozvoljeno je izvjeStavanje s mirnog okupljanja i nakon prekida tog
okupljanja bez obzira na to pod kojim okolnostima je prekinuto odnosno sprijeceno.

(3) Izuzetno od stava 2 ovog ¢lana predstavniku medija se zabranjuje daljnje izvjeStavanje u slucaju
kada bi njegovo prisustvo moglo ugroziti njegovu sigurnost ili neopravdano ometati policijske
sluzbenike u vr§enju njihovih ovlastenja.

(4) Organizator mirnog okupljanja i Policija ne smiju sprecavati, ograniavati i ometati rad
predstavnika medija tokom mirnog okupljanja.

(5) Predstavnik medija duzan je nositi obiljezja koja nedvosmisleno ukazuju da je predstavnik medija.

POGLAVLJE VI. PREKRSAJNE ODREDBE

Clan 29
(Nov¢ane kazne od 20,00 KM do 5.000,00 KM)

(1) Nov¢€anom kaznom od 500,00 KM do 5.000,00 KM kaznit ¢e se za prekrSaj pravno lice
organizator mirnog okupljanja ako:

a) ne dostavi Policiji obavjestenje o odrzavanju mirnog okupljanja u skladu s ¢lanom 11 stavom 1

ovog zakona;
b) odrzi mirno okupljanje koje je zabranjeno rjeSenjem Policije (Clan 15 stav 1 ovog zakona);
c) postupi suprotno ¢lanu 18 stavu 2 ovog zakona.

(2) Za prekrSaj iz stava 1 ovog Clana kaznit ¢e se odgovorno lice organizator mirnog okupljanja
nov¢anom kaznom od 50,00 KM do 1.000,00 KM.

(3) Za prekrsaj iz stava 1 ovog Clana kaznit ¢e se fizicko lice organizator mirnog okupljanja
novcanom kaznom od 20,00 KM do 500,00 KM.

(4) Nov€anom kaznom od 20,00 KM do 500,00 KM kaznit ¢e se za prekrSaj voditelj ako postupi
suprotno ¢lanu 19 stavu 3 ovog zakona.

Clan 30
(Novc¢ane kazne od 20,00 KM do 100,00 KM)
Novc¢anom kaznom od 20,00 KM do 100,00 KM kaznit ¢e se za prekrsaj redar ako postupi suprotno
¢lanu 20 stavovima 2 i 3 ovog zakona.

Clan 31
(Novcane kazne od 100,00 KM do 300,00 KM)



Novc¢anom kaznom od 100,00 KM do 300,00 KM kaznit ¢e se za prekrsaj fizicko lice ucesnik mirnog
okupljanja ako postupi suprotno ¢lanu 21 stavovima 2 i 3 1 ¢lanu 25 ovog zakona.

DIO TRECI — PRIJELAZNE I ZAVRSNE ODREDBE

Clan 32
(Zapoceti postupci)
Svi postupci koji do dana stupanja na snagu ovog propisa nisu pravosnazno okoncani zavrsit ¢e se po
odredbama propisa koji je bio na snazi u vrijeme pokretanja postupka.

Clan 33
(Stavljanje van snage)
Stupanjem na snagu ovog zakona stavlja se van snage Zakon o javnom okupljanju (Sluzbeni glasnik
Brcko distrikta Bosne 1 Hercegovine, broj 28/12).

Clan 34
(Stupanje na snagu)
Ovaj zakon stupa na snagu osmog dana od dana objavljivanja u Sluzbenom glasniku Brcko distrikta
Bosne i Hercegovine.

Broj: 01-02-964/20
Brcko, 29. 7. 2020. godine

_ PREDSJEDNIK
SKUPSTINE BRCKO DISTRIKTA BiH

Esed Kadri¢



